
ДЕГРАДАЦИЯ ХАРИТАСИНИ ЯРАТИШ ТЕХНОЛОГИЯСИНИ 

ИЛМИЙ-УСЛУБИЙ АСОСЛАРИ 

 
Усманов Юсуф Аликулович – “Тошкент ирригация ва қишлоқ 

хўжалигини механизациялаш муҳандислари институти” Миллий тадқиқот 
университети катта ўқитувчиси, и.ф.ф.д., PhD 

 
Аннотация. Мазкур 

мақолада, Ўзбекистон 
республикаси иқтисодиётини 
янада ривожлантириш ва 
эркинлаштириш шароитида 
деградацияга учраган 
суғориладиган ерларни тиклаш 
деградация харитасини яратиш 
технологиясини илмий-услубий 
асослари ёритилган. Бу борадаги 
мавжуд муаммоларни аниқлаш, 
баҳолаш ва уларнинг ечимлари 
юзасидан муаян назарий ва 
услубий-амалий ёндашувларни 
шакллантириш асослари билан 
боғлиқ муаммоларни тадқиқ 
этишга йўналтирилган таклиф ва 
тавсиялар асосланган. 

Калит сўзлар: Деградация 
харитаси, услубиёт, АrGIS, 
технология, камерал, дала, “SAS. 
Planeta”. 

Аннотация. В данной 
статье рассматриваются научно-
методические основы технологии 
создания деградационной карты 
для восстановления 
деградированных орошаемых 

земель в условиях дальнейшего 
развития и либерализации 
экономики Республики Узбекистан. 
В связи с этим предложения и 
рекомендации базируются на 
исследовании проблем, связанных с 
выявлением, оценкой 
существующих проблем и 
формированием конкретных 
теоретических и методолого-
практических подходов к их 
решению. 

Ключевые слова: 
Деградационной карты, 
методология, АrGIS, технологии, 
камеральные и полевые работы, 
“SAS, Planeta. 

Abstract. This article examines 
the scientific and methodological 
foundations of the technology for 
creating a degradation map aimed at 
the restoration of degraded irrigated 
lands in the context of the further 
development and liberalization of the 
economy of the Republic of 
Uzbekistan.In this regard, the 
proposals and recommendations are 
based on the study of issues related to 

https://arcg.is/my8u9
https://www.yesri.com/arcgis-blog/products/arcgis-desktop/analytics/what-is-arcpy/
https://www.yesri.com/arcgis-blog/products/arcgis-desktop/analytics/what-is-arcpy/
https://www.yesri.com/arcgis-blog/products/arcgis-desktop/analytics/what-is-arcpy/

identifying, assessing existing 
problems, and developing specific 
theoretical and methodological-
practical approaches to solving them.  

Key words: Degradation map, 
methodology, ArcGIS, technology, 
office-based, field-based, 
"SAS.Planet". 

Кириш. Деградaцияга учраган 
суғориладиган ерлар тўғрисидаги 
ахборотларни навбатчи электрон 
хариталарга киритиб бориш орқали, 
уларни тиклаш қайта 
фойдаланишга киритиш имконияти 
мавжуд, бунинг учун тезкор 
бошқариш ва мониторинг тизимини 
шакллантириш ҳамда 
ахборотларнинг ишончлилигини 
таъминлаш, ушбу деградaцияга 
учраган суғориладиган ерлар 
тўғрисидаги ахборотларни навбатчи 
электрон мавзули хариталарга 
киритиш ишларни бажариш лозим. 
Шу пайтгача мавзули хариталар 
яратишнинг турли хил усулларидан 
фойдаланишган, айнан шуларни 
ўрганган холда муаллиф томонидан 
дала тадқиқот ишлари олиб 
борилди. Хозирда амалга 
оширилган ишлар натижасида 
таклиф қилинаётган усул хар 
томонлама қулай, камхаражатли ва 
сифатли еканлиги исботланди, унга 
кўра деградaцияга учраган 
суғориладиган ерлар тўғрисидаги 
ахборотларни навбатчи электрон 
мавзули хариталарга киритишда 2 
хил усул билан амалга ошириш 
мақсадга мувофиқ: 

Биринчидан, далага чиққан 
ҳолда тўғридан-тўғри яъни 
(бевосита)  геодезик ҳамда 
замонавий технолгиялар ёрдамида 
йирик масштабда топографик план 
олиш (съёмка) йўли билан харита 
тузишни амалга ошириш; 

Иккинчидан, камерал 
(махсус жиҳозланган хона) 

шароитида статистик маълумотлар 
ва картографик-план 
материалларни қайта ишлаш ва 
генерализaция қилиш асосида ўрта 
ва майда масштабли хариталарни 
тузиш орқали амалга ошириш. 
Дегрдaцияга учраган ерларнинг 
хариталарини яратишда асосан 
жойнинг фотосурати ёки қишлоқ 
хўжалиги харитаси ва космосурати 
керак бўлади, ушбу харитада 
тегишли обьектлар битта харитада 
жамланади ва деградацияга учраган 
ерлар бўйича атрибутив 
маьлумотлари берилади, бундан 
ташқари жойнинг локaциясини 
аниқ билиш учун QР-код (Қуиcк 
Респонсе Cоде - тезкор 
аниқланадиган код ҳисобланади) 
қўйилади бу эса, турли хил 
тушунмовчиликлар, контурлар 
алмашишининг олдини олади (1-
расм). Мазкур харита ёрдамида 
вилоят миқъёсида қишлоқ хўжалиги 
мақсадларига мўлжалланган 
ерларда хатлов ишлари олиб 
борилиб, Самарқанд вилоятида 
21400,6 гектар ер майдони 
деградaцияга учрагани маълум 
бўлди. 

 

 
1-расм. Деградaцияга учраган 
суғориладиган ерлар харитаси 
 

Хаританинг мақсадини 
белгилаб олиш натижасида, 
харитага олинаётган ҳудуд учун 
танланган манбалар ва географик 
хусусиятлари билан танишиш, 
шунингдек, ушбу мавзуда яратилган 
хариталарни тузиш тажрибаси, 
унинг асосий қонуниятлари 

сифатида дастлабки хаританинг 
дастурини тузишга имкон беради. 
 

 
2-расм. Қишлоқ ҳўжалиги 
ерларида бир неча йиллардан 
буён экин экилмай холати 
ёмон, қаровсиз қолган ер 
майдони 

 
Хаританинг мақсадини 

белгилаб олиш натижасида, 
харитага олинаётган ҳудуд учун 
танланган манбалар ва географик 
хусусиятлари билан танишиш, 
шунингдек, ушбу мавзуда яратилган 
хариталарни тузиш тажрибаси, 
унинг асосий қонуниятлари 
сифатида дастлабки хаританинг 
дастурини тузишга имкон беради.  

Одатда мавзули хариталарини 
тузиш, хусусан қишлоқ хўжалиги 
хариталрини яратиш учун 
мўлжалланган дастур, харитани 
тузиш қоидалари ва 
кўрсатмаларини қандай бажариш 
бўйича аниқ кўрсатмаларни ўз 
ичига олиши, оддий сўз билан 
айтганда, харитани қандай яратиш 
ва қандай технологиядан 
фойдаланиш кераклигини аниқлаб 
бериши зарурлигини аниқлаштириб 
олиш керак деб ҳисоблаймиз.  

Харитани шакллантириш 
усули қуйидаги технологик бўлим 
билан якунланади:  
-хариталарни асл нусхаларини 
яратиш усуллари ва тартиби; 
тайёрлаш; харитани босиб чиқариш; 
таҳрир қилиш ва тузатиш учун 
қўлланма ишлаб чиқиш; нашр 
жараёнлари. 

Таклиф қилинган тадқиқотлар 
ва таклифларга асосланиб, 
деградaция харитасини яратиш 
усули ишлаб чиқилди (3-расм). 

 

 
3-расм. Деградaцияга 

учраган суғориладиган 
ерларни тиклаш ва 
фойдаланишга киритиш 
харитасини яратиш 
босқичлари 

 
Юқоридагилардан келиб 

чиққан ҳолда таклиф қилинган 
дастур орқали деградaцияга учраган 
суғориладиган ерлар тўғрисидаги 
ахборотларни алоҳида навбатчи 
электрон мавзули харитасини 
яратиш босқичлари тўлиқ жараённи 
ўз ичига олади (4-расм).  

Харитани яратиш усулининг 
технологик қисмида харита 
яратишда фойдаланиш мумкин 
бўлган янги технологик воситалар, 
яъни компьютер, турли дастурий 
таъминотлар ва бошқа янги 
замонавий технолгиялардан 
фойдаланиш имконияти 
кўрсатилади.  

Мазкур тадқиқот иши давомида 
деградaцияга учраган 
суғориладиган ерларни тиклаш 
харитасини яратишда тайёргарлик, 
дала тадқиқот ва хариталарни тузиш 
ишлари биз таклиф қилаётган 
қуйидаги босқичларда амалга 
оширилди: 

Биринчи босқичда, 
деградaцияга учраган 
суғориладиган ерларни тиклаш 
харитасини тузишда дастлаб, 
харитага олинаётган ҳудуддаги 
мавжуд умумий деградaцияга 
учраган суғориладиган ерларнинг 
сифат ва миқдор кўрстакичларини 
танқидий ўрганиб чиқиш зарур. 
Шунингдек шу йўналишдаги 
аввалги яратилган картографик-
план ва асарларни таҳлил қилиш, 
яъни дастлабки ҳолатлар бўйича 
маълумотларни йиғиш ва таҳлил 
қилиш ва умумлаштириш муҳим 
масала ҳисобланади. Бунинг 
натижасида деградaцияга учраган 
суғориладиган ерларни тиклаш 
харитасининг мавзули (мазмун 
элементлари ва йўналишлари) 
қатламлари ишлаб чиқилади.  

Ушбу қайд этилган ҳолатда 
мавжуд мавзули қатламлардан 
ташқари, деградaцияга учраган 
суғориладиган ерларни сифат ва 
миқдор кўрсаткичлари таҳлили, 
статистик маълумотлар ва уларнинг 
географик ва ҳудудлар жиҳатдан 
тарқалишини таҳлил қилиш, 
келажак учун баҳолаш ва 
башоратлаш мақсадида янги 
мазмундаги элементлар 
(қатламлар) қўшимча қилинади. 

Иккинчи босқичда, 
хаританинг математик асосини 
танлашни бир нечта йўлларда 
амалга оширилади. Картографик 
проекция ҳамда математик асоснинг 
бошқа элементларини танлаш 
жараёнини дастлаб олдин 

яратилган аналитик хариталарни ва 
уларнинг математик асосларини 
таҳлил қилишдан бошланади.  

Тадқиқот давомида 
деградaцияга учраган 
суғориладиган ерларни тиклаш 
харитасини тузишда математик 
асосини қўришда навбатчи электрон 
хариталар, “SAS. Planeta” дастури 
ёрдамида ортофотопланлар ва Ерни 
масафодон зондлаш (ЕМЗ) 
маълумотларидан фойдаланилди. 

Учинчи босқичда, ҳозирги 
кунда рақамли ва электрон 
хариталар тузиш учун ГАТ оиласига 
мансуб бўлган дастурий 
таъминотларнинг жуда кўп турлари 
мавжуд (Global Mapper, ArcGis, 
Panarama, MapInfo, Surfer ва 
бошқалар). Тадқиқот давомида 
деградaцияга харитасини яратиш 
учун Esri давлат компаниясига 
тегишли бўлган ArcGis дастурий 
таъминотидан фойдаланилди.  

Тўртинчи босқичда, барча 
турдаги деградaцияга учраган 
суғориладиган ерларини сифат ва 
миқдор кўрсаткичларининг 
географик ҳамда ҳудудий 
тарқалиши ва объектларининг 
географик ўрнини белгилаш 
жиҳатдан маълумотлар киритиш 
жараёни якунлангандан кейин дала 
тадқиқот кузатувлари амалга 
оширилади. Ушбу жараён асосан 
деградaцияга учраган 
суғориладиган ерларнинг 
жойлашган ўрнини GPS (global 
position system) приёмниклари 
орқали аниқлаш ва уларни электрон 
харитага юклаш жараёнини ўз ичига 
олади.  

Дала тадқиқот давомида 
худудлардаги барча ер тоифаси 
таркибидаги ер турларида 
деградaцияга учраган 
суғориладиган ерларни географик 
ўрни Trimble Juno 3 GPS қурилмаси 

ёрдамида аниқланади ва электрон 
харитага кўчирилади. Ушбу 
жараёнда ҳар бир объектнинг 
хусусиятидан келиб чиқиб, қўшимча 
маълумотлар базаси яратилади. 
Ушбу маълумотлар олдиндан 
тайёрланган қайднома ва тадқиқот 
жойида аниқланган қўшимча 
маълумотлар асосида яратилади (2-
расм). 

Қўшимча маълумотлар – 
тадқиқот жараёнида объект ҳақида 
янада кўпроқ тасаввурга эга бўлиш 
учун хизмат қиладиган 
маълумотлар ҳисобланади. Ушбу 
маълумотлар оғзаки, ёзма ва 
ҳудуднинг ерларини деградaцияга 
учраши жараёни хусусиятини 
таҳлил қилиш, баҳолаш имконини 
берувчи сўровномалардан ташкил 
топиши ҳам мумкин.  

Бешинчи босқичда 
деградaцияга учраган 
суғориладиган ерларни тиклаш 
харитасининг шартли белгилар 
тизими ишлаб чиқилади. Шартли 
белгилар тизими таркиби 2 турга 
бўлиниб тасвирланади. Биринчи 
турда хариталашаётган ҳудуднинг 
деградaцияга учраган ерларни 
бўйича 1:10 000 масштабдаги 
планлардаги стандарт кўринишдаги 
шартли белгилар ҳамда мавзули 
элементлар эса, ArcGIS дастуридаги 
шартли белгилар кутубхонасидан 
фойдаланиб ишлаб чиқилади. 

Олтинчи босқичда ушбу 
босқич деградaцияга учраган 
суғориладиган ерларни тиклаш 
харитасини тузиш жараёнини ўз 
ичига олиб, хаританинг барча 
мавзули қатламлари ArcGIS 
дастурига юкланиб, умумий дизайн 
элементларини жиҳозлаш ишлари 
олиб борилади. Юқорида 
таъкидлаганимиздек, деградaцияга 
учраган суғориладиган ерларни 
тиклаш харитаси учун асос сифатида 

массивдаги деградацияга учраган 
суғориладиган ерлар бўйича 
ўлчовдан ўтказиш харитаси 
олинган. 

Одатда хариталарнинг 
дизайни бўйича асосан 2 жараёнда 
ишлар олиб борилган, яъни булар: 
дизайн элементларини компановка 
қилиш ва харитани лойиҳалаш 
жараёнларини ўз ичига олади. 
Дизайн битта чизиқ чизмасдан 
олдин бошланиб, харитага қандай 
ахборот киритиш, таъсир кўрсатиш, 
масштаб ва шартли белги турларини 
танлаш ҳақидаги қарорларни ўз 
ичига олади. У харита яратиш 
жараёнининг энг марказида туради.  

Деградaцияга учраган 
суғориладиган ерларнинг 
хариталрини яратишда асосан 
жойнинг фотосурати, қишлоқ 
хўжалиги харитаси ва космосурати 
керак бўлади, аввалги қилинган 
ишлардан фарқли ўлароқ бу 
харитада юқоридаги санаб ўтилган 
обьектларни битта жойда 
жамланади ва деградaцияга учраган 
ерлар бўйича атрибвутив 
маьлумотлари берилади, бундан 
ташқари жойнинг локatsiясини аниқ 
билиш учун QR-код (Қуиcк Респонсе 
Cоде - тезкор аниқланадиган код 
ҳисобланади) қўйилади ва турли ҳил 
тушунмовчиликлар, контурлар 
алмашишининг олди олинади.  

Мавзули хариталарни яратиш 
ва хаританинг дизайн 
элементларини ишлаб чиқиш, 
одатда деградaцияга учраган 
суғориладиган ерларни электрон 
хариталарини лойиҳасини-тузишга 
қаратилган илмий тадқиқотларни 
таҳлил қилган ҳолда ҳамда юқорида 
келтирилган босқичларни 
умумлаштириш натижасида 
деградaция харитасининг яратиш 
технологик тизими ишлаб чиқилди. 
(5-расм). 

5-расм. Деградaция харитасини 
яратишнинг технологик 
тизими 

 
Баҳолаш натижаларидан 

қишлоқ хўжалиги экинларидан 
режалаштирилган ҳосилни асослаш 
учун фойдаланиш мумкин; қишлоқ 
хўжалиги маҳсулотларини харид 
қилишнинг режалаштирилган 
ҳажмини белгилаш; қишлоқ 
хўжалиги ташкилотлари ва 
корхоналарининг ишлаб чиқариш 
фаолиятини тавсифлашда, 
методология ердан 
фойдаланишнинг ҳудудий 
хусусиятларини ҳисобга олади. 
Ушбу методология асосида қишлоқ 
хўжалиги ишлаб чиқаришининг 
ресурс салоҳиятини аниқлаш, 
шунингдек, тупроқни баҳолашнинг 
молиявий масалаларини ҳал қилиш 
мумкин.  

Ўзбекистонда хусусий 
баҳолаш ғалла ҳамда маккажўхори 
(дон учун) ҳиссаси кўрсатилган 
ҳолда пахта-ғалла-беда мажмуидаги 
экинлар бўйича, айрим минтақалар 

учун эса шоли, тамаки, каноп ва 
сабзавот бўйича ўтказилади. 
Ҳисобланган базис баҳолари асосида 
жадвал тупроқ гуруҳлари бўйича ер 
баҳолари жадвали тузилади. Бундай 
баҳолашда энг юқори иқтисодий 
самара (ялпи маҳсулот, 
ҳаражатларни қоплаш ва 
дифференциал даромад) қадимдан 
суғориб келинадиган, жуда 
маданийлашган ерларга тўғри 
келади.  

Ушбу илмий тадқиқот ишида 
хам ГАТ технологияларида 
хариталарни тузишда маълумотлар 
базасини яратиш, аэрокосмик ва 
бошқа манбаалардан олинган 
маълумотлар орқали жойлардаги 
ўзгаришларни оператив аниқлаш, 
мониторингини олиб бориш, ГАТ 
технологиялари дастурларидан 
фойдаланган ҳолда, деградацияга 
учраган суғориладиган ерлар 
бўйича рақамли маълумотлар 
базасини яратиш ва улар асосида 
серияли хариталар мазмунини 
бойитиш ҳамда ГАТ 
технологияларидан фойдаланиб 
деградацияга учраган 
суғориладиган ерлар харитасини 
яратиш технологиясини ишлаб 
чиқишга қаратилади. 

GIS технологиялари орқали 
деградацияга учраган 
суғориладиган ерларни харитага 
олишда асосий восита бўлиб хизмат 
қилади.  

Бунда ҳар бир маълумотлар 
йўналиши бўйича алоҳида - алоҳида 
қатламларда ифодаланади. GIS 
дастурларида тузилган рақамли 
харита қатламлари асосида акс 
эттирилган барча маълумотлар 
тaҳлил қилиниб, келажакда прогноз 
хариталарини aвтoмaтик равишда 
тузиш имкoниятини беради.  

Қуйида, деградация учраган 
суғориладиган ерларни яратишда 

GIS технологияларининг 
афзалликлари моделлари 
келтирилган. 
Унда GIS технологияларининг 
афзалликлари, ушбу моделларда - 
геохборот тизимлари ва 
технологиялари оиласига мансуб 
дастурий таъминотлар асосида 
тузилган мавзули хариталарнинг 
ўқувчанлиги, тушунарлилиги, 
сифати ва шу каби афзалликлари 
замон талабларига жавоб беришини 
таъминлашга катта эътибор 
қаратилганлиги билан белгиланади. 
(6-расм). 

 
 

6-расм. Самарқанд вилояти 
Булунғур тумани “Ипак йўли” 

массивида деградацияга учраган 
суғориладиган ерларни тиклаш 

ва фойдаланишга киритиш 
харитаси 

 

Xulosa va takliflar 

Хулоса қилиб айтганда, 
Ўзбекистон Республикасида қишлоқ 
хўжалигига мўлжалланган 
ерларнинг сифат, иқтисодий ва 
қиймат бахрсини аниқлаш 
банклардан ипотека қарзлари 
беришда, хусусий турар жойлар 
қуриш учун ер ажратиб бериш ва 
деҳқон хўжаликларига меьёрий 
ортиқча ер ажратиб беришда, ер 

солиғи ставкалари миқдорини 
аниқлаш, кимошди савдолари 
орқали ер участкаларини сотиш ва 
қонунчиликда кўзда тутилган бошқа 
ҳолларда шу ер участкасининг 
дастлабки баҳосини белгилаш учун 
қўлланилади.  

Ерларни иқтисодий баҳолашда 
тупроқ бонитировкаси, асосий 
экинларнинг меьёрий 
ҳосилдорлиги, ялпи маҳсулот ва соф 
даромад (фойда) кўрсаткичи мезон 
бўлиб хизмат қилади. ГАТ 
технологияларининг деградацияга 
учраган суғориладиган ерлар 
соҳасида қўлланилиши натижасида 
бир қанча енгилликларга эришиш 
ҳақида назарий асосланган ва иш 
ҳажмининг кескин ўзгаришига 
ҳамда бажарилаётган ишлар 
натижасидаги махсулотлар 
дизайнини яхшиланиши ва аниқлик 
даражаси ошишига олиб келади. 

